
 Pitanja:
Na koji način možemo kroz stipendiranje ili neku drugu aktivnost pomoći učenike i njihove porodice iz Edukativnog centra Nova Kasaba, koja svoj legalno – pravni status ostvaruje kroz JU OŠ „Malta“ na općini Novo Sarajevo?
Obrazloženje: Kao što je i navedeno u Izvještaju iz osnovnih škola, dielom osnovne škole „Malta“ na općini Novo Sarajevo, smatra se i Edukativni centar Nova Kasaba. Budući da su roditelji za svoju djecu zahtijevali izučavanje školskih predmeta na Bosanskom jeziku, to pravo su tek dobili sudskim putem, što ne znači da će ono automatski biti i ostvareno. Radi toga su postali administrativnim dijelom škole na našoj općini. Međutim, obzirom na specifičnosti i položaj u kojem se nalaze, neophodna je pomoć i učenicima i roditeljima. 
Naime, 127 učenika pohađa navedeni edukativni centar, od toga je 31 učenik sa svim peticama, a 5 prvačića su se posebno istakli u svom zalaganju u učenju. Centar pohađaju učenici iz 10 porodica teškog socijalnog stanja i u stanju potrebe, ili učenici sa poteškoćama, te je cjelokupna situacija porodica teška. 
Smatram da se mogu iznaći mogućnosti da naša općina pomogne ove učenike i njihove porodice, budući da, s obzirom na situaciju, svoja prava ne mogu ostvarivati na teritoriji na kojoj se nalaze, a u legalno – pravnom statusu jesu dijelom naše općine.

Kada se planira popravka izvršenih radova na rekonstrukciji kanalizacione i vodovodne mreže u ulici Fra Matije Divkovića, i na raskrsnici te ulice sa ulicom Drinska? 
Obrazloženje: radovi na ovoj ulici su trajali gotovo 10 mjeseci, a predviđeni rok je bio 3 mjeseca, po završetku radova, može se golim okom zaključiti da nisu adekvatno urađeni, oborinske vode se slijevaju svuda, osim u za to predviđene slivnike, na samoj raskrsnici sa ulicom Drinska se nalaze oštećenja kolovoza, tako da je pri kretanju vozilom udar neminovan jer su na dijelu koji se ne može izbjeći, nisu postavljeni ivičnjaci niti formirani trotari za kretanje pješakai dr. npr. izvođač radova  nije završio radove kako bi vratio ulicu u prijašnje stanje. 
Također, evidentno je da je ispod asfaltirane površine došlo do pomjeranja tampona, te je asfalt propao, što su radovi koje je obavilo preduzeće Vodovod i kanalizacija, te je neophodno da izvrše popravku radova, kako bi mreža primala otpadne vode, što joj je i namjena, te kako se ne bi izlijevala na ulicu. Ove greške su dovele do toga da u Drinskoj ulici bude neprohodno jezero pri imalo jačem pljusku, što prije izvođenja radova nije bio slučaj, a za radove je utrošen ogroman novac građana općine Novo Sarajevo.
Kada je planirana sanacija ulice Pofalićka, koja je, radi neadekvatnog sistema prikupljanja otpadnih voda, propala i kretanje istom je gotovo nemoguće?
Obrazloženje: u proteklom periodu već sam se obraćala u vezi sanacije ove saobraćajnice. Međutim, radovi na njoj nisu ni počeli, a ista je propala još i više. Naime, asfalt na ulici ima izgled potoka i kao takav čini ulicu gotovo neprohodnom. Smatram da ovo nisu uslovi u kojima naši građani traba da se kreću a ulica je jedina saobraćajnica za skretanje lijevo ka naselju Pofalići.
Mnogi prijedlozi usvojeni u prethodne dvije godine, kroz budžet općina, a koji su došli iz Mjesne zajednice Dolac, su ove godine odbijeni, iako su građani čekali na realizaciju istih. Pitanje građana je zašto je došlo do promjene već usvojih zahtjeva, za koje su već bila odobrena sredstva, ali nisu bili realizovani?
Da li je funkcionalan i u upotrebi javni toalet na Vilsonovom šetalištu?
Obrazloženje: u prethodnom periodu javilo mi se nekoliko građana sa ovim pitanjem, te isto postavljam. Naime, u jednom periodu upotreba javnog toaleta i mogućnost presvlačenja beba za roditelje je postojala u Vilsonovom šetalištu, a nailazili su na zaključana vrata objekta u kojem su se ti sadržaji nalazili.



             Inicijative:
Da se ka Ministarstvu odgoja i obrazovanja uputi inicijativa ka izmjeni posojećih Nastavnih planova i programa za časove Odjeljenske zajednice od 1. do 9. razreda, na način da se poveća broj časova obrade područja zaštita okoline, te pojača edukacija o recikliranju i važnosti istog za zaštitu okoline, a da se uz to kroz terenski rad sa učenicima provede više sati edukacije o odgovornom odnosu prema okolini.
Obrazloženje: Svjesni smo stanja čistoće naše općine, koje postaje sve lošije. Od bacanja svih vrsta otpada na za to nepredviđene lokacije, do crtanja grafita po zidovima, lošem izgledu su doprinijeli i sami stanovnici općine. Smatram da je učenicima naših škola hitno neophodna dodatna edukacija na teme zaštite okoline, recikliranja, odgovornonom odnosu spram okoline, kako bi prevenirali i zaustavili dalje zagađenje i uništavanje okoline.
Da se upriliče sastanci općinskog Načelnika i Predsjedavajućeg općinskog vijeća sa predstavnicima mjesnih zajednica, na kojima bi se razgovaralo o problemima mjesnih zajednica, te poboljšala komunikacija i koordinacija sa mjesnim zajednicama. Također, i sama smatram da bi isti mnogo doprinijeli rješavanju prethodno nagomilanih problema i spriječili nerazumijevanje u komunikaciji. 
Obrazloženje: na sastancima u mjesnim zajednicama mnoga pitanja ostaju neodgovorena, a predstavnici traže direktan kontakt sa Načelnikom općine i Predsjedavajućim vijeća, kako bi im obrazložili i uputili svoje zahtjeve i kako bi razgovarali o specifičnim problemima u mjesnim zajednicama. 

